
				এই পাতাটির মুদ্রণ সংশোধন করা প্রয়োজন। 
স্বর মুমেন । >82
না, * যে ব্যক্তি সীমা লঙ্ঘনকারী ও সংশয়প্রবণ তাহাকে এইরূপে পরমেশ্বর পথভ্রান্ত করিয়া থাকেন। ৩৪ যাহারা ঈশ্বরের নিদর্শনাবলী সম্বন্ধে তাছাদের নিকুটে উপস্থিত প্রমাণ ব্যতীত বিবাদ করে তাহাদিগকে (তিনি পথ ভ্রান্ত করেন ) ঈশ্বরের নিকটে ও ৰিশ্বাসী পুরুষদের নিকটে (তাহা) মহা অসন্তোষ, এই রূপ প্রত্যেক গৰ্ব্বিত অবাধ্যের অস্তরের উপর ঈশ্বর মোহর করিয়া থাকেন” । ৩৫। এবং ফেরওণ বলিল “হে হামাণ, আমার জন্য এক অট্রালিকা নিৰ্ম্মাণ কর, আমি পথ সকলে পহুছিব | ৩৬।+ দু্যলোকের পথ সকলে (পন্থছিব) অনন্তর মুসার ঈশ্বরের দিকে নিরীক্ষণ করিব, এবং নিশ্চয় আমি তাহাকে মিথ্যাবাদী মনে করিতেছি, এবং এইরূপে ফেরওণের জন্য তাহার দুস্কিয়া সজ্জিত হইয়াছিল, ও


	। কথিত আছে যে মুসার সময়ের ফেরওণই ইয়ুসোফের বিদ্যমান কালে ফেরওণ ছিল। ইয়ুসোফের এক মূল্যবান অশ্বের মৃত্যু হয়। পরে ইসুসোফের প্রার্থনানুসারে ঈশ্বর তাহাকে জীবিত করেন । ইহা দেখিয়া ফেরওণ র্তাহার প্রতি বিশ্বাসী হইয়া ধৰ্ম্মে দীক্ষিত হয়। ইয়ুসোফের পরলোক হইলে পর ফেরওণ ধৰ্ম্ম ত্যাগ করে, এবং মুসার সময় পৰ্য্যস্ত জীবিত থাকে। তাহাতেই বিশ্বাসী ব্যক্তি ফেরওণকে বলে যে ইতিপূৰ্ব্বে ইয়ুসোফ মৃত অশ্বকে জীবন দানাদিরূপ উজ্জ্বল প্রমাণ সহ তোমাদের নিকটে উপস্থিত হইয়াছিলেন। কেহ কেহ বলেন মুসার সময়ের ফেরওণ ইয়ুসোফের সময়ের ফেরওণের বংশ সস্তৃত ছিল। পরমেশ্বর ইয়কুবের পুত্র ইয়ুসোফকে সেই ফেরওণের নিকটে ধৰ্ম্মপ্ৰবৰ্ত্তকরূপে প্রেরণ করিয়াছিলেন, বিংশতি বৎসর ইয়ুসোফ র্তাহার নিকটে অলৌকিক ক্রিয় সকল করিয়াছিলেন, কিছুতেই ফেরৎণ আকৃষ্ট হয় নাই। ফেরওণের বংশোদ্ভব বিশ্বাসী ব্যক্তি ভাঁহার সংবাদ দিতেছেন যে, ইয়ুসোফ তোমাদের নিকটে আসিয়াছিলেন। ( ত, হো, )

